
YELELA   
 
1. 
 

Umfundi kufanele afunde ikhaseli ngokukhulu ukuyelela ngaphambi kobana 
aphendule imibuzo. 

  

 
2. 
 

Ungalingi ukufunda iphepha lemibuzo loke. Qala ikhasi lokumumethweko 
elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula. 

  

 
3. Iphepheli LINEENGABA EZINTATHU:   
 
 ISIGABA A: 

ISIGABA B: 
ISIGABA C: 

Inovela (35) 
Iindaba ezifitjhani (35) 
Iinkondlo (35) 

  

 
4. Landela imiyalo onikelwe yona ekuthomeni kwaleso naleso sigaba 

ngokuyelela okukhulu. 
  

 
5. 
 
 
 
 
 
 

Khetha IINGABA EZIMBILI uphendule ngazo. Nangabe ukhethe ISIGABA C 
ukatelelekile bona uphendule IMIBUZO EMIBILI kiso.  
 
ISIGABA A munye umbuzo bese ISIGABA C mibili imibuzo 
 

NOFANA 
 
ISIGABA B munye umbuzo bese ISIGABA C mibili imibuzo 
 

NOFANA 
 
ISIGABA A munye umbuzo bese ISIGABA B munye umbuzo 

  

 
6. 
 
7. 

Sebenzisa irhelo lokuhlola ukuqinisekisa bona yoke imibuzo uyiphendulile. 
 
Tlola iinomboro zeempendulo njengombana zinjalo ephepheni lemibuzo. 

  

 
8. Thoma isigaba ESINYE NESINYE ekhasini ELITJHA.   
 
9. Isikhathi esiphakanyisiweko sokuphendula isigaba ngasinye:   
 
 ISIGABA A: 

ISIGABA B: 
ISIGABA C: 

Pheze imizuzu ema-40 
Pheze imizuzu ema-40 
Pheze imizuzu ema-40 

IKHASI LETHEYIBULA LOKUMUMETHWEKO: 
 
Ikhaseli lizokusiza abafundi kobana bakhethe imibuzo ebafisa ukuphendula ngayo 
ngaphandle kokufunda iphepha loke lemibuzo. 

  

 

 
 
 
 
 
 
 
 
 
 
 
 
 
 
 
 

ISIGABA A:  INOVELA 
 
Phendula NOFANA ngiwuphi umbuzo OWODWA. 
INOMBORO YOMBUZO UMBUZO IMITLOMELO INOMBORO 

YEKHASI 
1.  UBonakele Umbuzo omude  35 5 

NOFANA 
2.  UBonakele Umbuzo onemibuzo emifitjhani  35 5 
 
ISIGABA B:  IINDABA EZIFITJHANI 
 
Phendula NOFANA NGIWUPHI umbuzo OWODWA. 

 
 
 
 

3.  UZangenzani Umbuzo omude  35 8 
NOFANA 

4.  UZangenzani Umbuzo onemibuzo emifitjhani  35 8 
 
ISIGABA C:  IINKONDLO 
 
Phendula NOFANA ngiyiphi imibuzo EMIBILI. 

 
 
 
 

5.  Uyangen' umlobokazi Umbuzo onemibuzo emifitjhani   17½  10 
NOFANA 

6.  Erholweni  
     lakoNomtjharhelo 

Umbuzo onemibuzo emifitjhani  17½ 11 

NOFANA 
7.  Ithabo likuphi? Umbuzo onemibuzo emifitjhani  17½ 13 

NOFANA 
8.  Ngibalabalisa nguwe Umbuzo onemibuzo emifitjhani  17½ 15 

IRHELO LOKUQINISEKISA 
 
Tlola itshwayo (√) erhelweni lokuqinisekisa elilandelako ukuhlola bona uphendule yoke 
imibuzo elindelekileko. 

  

 
ISIGABA IINOMBORO 

ZEMIBUZO 
INANI LEMIBUZO 

EZOKUPHENDULWA 
ITSHWAYO 

A:   1  
UMBUZO 1 1   
UMBUZO 2 2.1–2.2.11   
B:  1  
UMBUZO 3 3   
UMBUZO 4 4.1–4.17   
C:  2  
UMBUZO 5 5.1–5.11   
UMBUZO 6 6.1–6.12   
UMBUZO 7 7.1–7.10   
UMBUZO 8 8.1–8.9   

ISIGABA A:  INOVELA 
 
Phendula umbuzo OWODWA kwaphela esigabenesi (UMBUZO 1 nofana UMBUZO 2). 

  

 
UMBUZO 1:  UBONAKELE – M Sikosana   
 
Hlathulula bona umtloli uphumelele kangangani ukusebenzisa irarano ukusethulela 
umlayezo wenovela le. Ipendulwakho ayibe magama ali-190 ukuya kwama-240. 

  
[35] 

 
NOFANA 

 
UMBUZO 2:  UBONAKELE – M Sikosana   
 
2.1 Fundisisa isiqetjhana esilandelako bese uphendula imibuzo.   
 
 'Thokozani ngithemba bonyana awuzukurareka nangikubikela bonyana 

ngikhulelwe.' UBafunani watjho ngehliziyo ebuhlungu.  
'U … uthini Bafunani! Ngikwizwa kuhle nje?' Kwaphendula uThokozani 
ngokukhulu ukwethuka ngombana asazi kuhle mhlophe bonyana uyise 
uzambetha kumbi nakangezwa indaba efana nale. 
'Kunjengombana ngisitjho sithandwa sami. Nje-ke angazi bonyana urarwa yini     
kilokhu engikubikela khona.' 
'Mina benginga … bengingakalindeli e …' 
'Uyadlala Thokozani, awubazi abantu wena. Ungangirari mina. 
Bengingakalindeli bonyana nguwe ongakhuluma la mezwi la … la …' Alile 
uBafunani. 
'Awukangizwa bonyana ngifuna ukuthini Bafunani.' 
'Ngikuzwe kuhle Thokozani. Bengisithi uyangithanda, bengingazi bonyana 
uzimisele ukudlala ngami.' Zehle zilandelana iinyembezi kuBafunani. 
'Mina bengisithi e … e …', kwatjho uThokozani. 
'Ayikho into ofuna ukungitjela yona wena Thokozani. Okungcono angikutjhiye 
khona nje,' kwatjho uBafunani ngelizwi lokulila. 'Usale kuhle kodwana wazi 
bonyana uzamondla umntwana lo.' 'Bafunani, Bafunani! Yewize sikhulume, 
ungakhambi.' Kwarhuwelela uThokozani kodwana uBafunani zange asaqala 
ngemva. 'Namhlanje nami ngiyazibonela bonyana lokhu okungehlelako 
ngepilo yami, kwenziwa kutlhoga abazali. Anginabo abazali. Anginabo!' 
Ukhuluma yedwana uBafunani, uhlezi phezu kombhede. 'Nangabe 
benginobaba ngabe akukho koke lokhu engizibona ngingikho khona nje.' 

  

 
 2.1.1 Ngubani isokana lakaBafunani?   (1) 
 
 2.1.2 Ngiyiphi indaba uBafunani ayibikela isokana lakhe?   (1) 
 
 2.1.3 Yini eyenza bona uThokozani athuke nakezwa indaba ayitjelwa 

nguBafunani? 
  

(2) 
 
 2.1.4 Qedelela umutjho olandelako ngokukhetha ipendulo enembako: 

 
UBonakele ekhabo kuse ... begodu unina ngu ... 

  
 

 
  A 

B 
C 
D 

Daveyton unina nguNaSilombo. 
Siyabuswa unina nguJubi. 
Siyabuswa unina nguNaMndebele.  
Benoni unina nguMary. 

  
 
 
(2) 

 2.1.5 Hlathulula bona UBafunani unqophe ukuthini nakathi lokhu 

okumehlelako epilweni kwenziwa kutlhoga abazali. Sekela 
ipendulwakho ngephuzu ELILODWA.   

  
 
(2) 

 
 2.1.6 Indlela uThokozani noBafunani bakhuliswe ngayo emindeninabo 

ihlukile. Sekela lokhu ngamaphuzu AMABILI unqophise emndenini 
ngamunye. 

  
 
(4) 

 
 2.1.7 UNaSilombo uvezwe amlingisi onjani? Sekela ngamaphuzu 

AMATHATHU. 
  

(3) 
 
2.2 Fundisisa isiqetjhana esilandelako bese uphendula imibuzo.   
 
 UNaMndebele wasebenza ngokukhulu ukuzimisela ahlala khona lapha 

edorobheni. Ngitjho namtjhana ungahlala kamnandi kangangani, ube nemali 
izembatho nokudla okwaneleko, nakho okungathabisa umuntu kuvale 
isikhundla sekumbulo yomndeni wakho akukho. Umndeni wakho uthatha 
indawo yokuthoma ehliziyweni. Kwaba njalo nakuNaMndebele. Belingatjhingi 
ilanga ungakamfikeli umcabango wendodanakhe uBonakele nomyenakhe 
uMahlangu. Namhlanjesi sekuphele iminyaka elithoba sahlukana no … no …' 
Athi usacabanga njalo uNaMndebele, azizwe zehla zilandelana iinyembezi 
kodwana arhabe azisule ngesandla. Ayizwe ihliziyo yakhe ungasuthi ifuna 
ukujama. Ezwe afikelwa siyeziyezi. Asuke aye ngekamerweni lakhe, afike 
khona ahlale embhedeni. 
'Waze wangenza uMahlangu ngokungihlukanisa nendondana yami 
ekukuphela kwayo. UMahlangu bengimthanda ngehliziyo yami yoke. Ayikho 
enye indoda engizabe ngisayithanda njengoMahlangu. Yindoda yami 
yomtjhado, kunjalo nje ngisamthanda nanje. Ngimthanda ngayo yoke ihliziyo 
yami. Ngizakubekezela koke okumbi nokuhle akwenza kimi, kodwana 
namhlanjesi nakhu lapha ngikhona. Bekungenzeki ngani bona ngihlale 
noMahlangu aze angibulale khona kuzakuzaliseka isifungo engasenzako! 
Lokho uMahlangu afuna ukungenza khona, ngiyazi bona uzakwenza 
kuBonakele.  Angizazi nakancancani kilokhu engikutjhoko, ngiyazi bonyana 
uBonakele lapha akhona uyatlhaga'. 

  

 
 2.2.1 Ngokwesiqetjhana esingehla semingaki iminyaka unina 

kaBonakele ahlukana noMahlangu?  
  

(1) 
 
 2.2.2 Yini eyabangela bona uNaMndebele ahlukane noMahlangu? Tlola 

iphuzu ELILODWA. 
  

(2) 
 
 2.2.3 Wabekuphi uNaMndebele njengoba abalabala nje?  (1) 
 
 2.2.4 Ingabe kwamambala uBonakele wabetlhaga lapha ayekhona? 

Sekela ipendulwakho ngamaphuzu AMABILI. 
  

(2) 
 
 2.2.5 Ngubani ovezwe njengekutani kilenovela?   (1) 
 
 2.2.6 Tlola ibizo lomuntu obegade abandula uBonakele emdlalweni 

wezeendubulo? 
  

(1) 

 2.2.7 Ukuya ngomlayezo olethwe nguSigwadi ngikuphi okufanele 

kwenziwe nguMahlangu ukubalekela ilaka labezimu? 
  

(2) 
 
 2.2.8 Yaba njani ipilo ekhabo likaBafunani emva kokukhamba 

kukaMahlangu? Tlola amaphuzu AMABILI. 
  

(2) 
 
 2.2.9 UBonakele uvezwe amlingisi onesibindi. Sekela lokhu 

ngamaphuzu AMABILI. 
  

(2) 
 
 2.2.10 Abazali bakaBonakele bayifumana njani indaba yokobana 

indodanabo isaphila? 
  

(2) 
 
 2.2.11 Nabekunguwe uBonakele, ngikuphi obewungakwenza ukuvimbela 

ukutlhoriswa? Tlola amaphuzu AMABILI. 
  

(4) 
[35] 

 
IMITLOMELO YESIGABA A:  35 

ISIGABA B:  IINDABA EZIFITJHANI 
 
Phendula umbuzo OWODWA kilesisigaba (UMBUZO 3 nofana UMBUZO 4). 

  

 
UMBUZO 3:  UZANGENZANI – DM Jiyane nabanye   
 
Ilifu Elinzima   
 
Tlola ngokuvezwa kwabalingisi endatjaneni le bewuveze nokobana kuwuthinta njani 
ummoya. Ipendulwakho ayibe magama ali-190 kuya kwama-240. 

  
[35] 

 
NOFANA 

 
UMBUZO 4:  UZANGENZANI – DM Jiyane nabanye   
 
Isikhundla Madoda   
 
Fundisisa isiqetjhana esilandelako bese uphendula imibuzo.   
 
Ahlale phasi uMnqophisi. 'Uyabona abantu bayatshwenya. Mhlapha nje, ngikhutjhuliwe 
ngabasisandla sakho, babaneemlonyana. Manje ihloko-kantoro nayizimisele 
ukutjhugulula umthetho ubengalendlela kuzoba njani? Akunamuntu ofuze 
akhutjhulelwe imali. Akunamathuba nanyana iinkhala eziphakamileko ekufuze zivulwe 
la. Akunamuntu ofuze athengelwe ikoloyi la. Abantu bekhethu awubalemuki wena. 
Wabanikela isandla esiphethe iswidi, badosa umkhono woke bawufune.'  Kutjho iJali. 
 
'Botha, uyabona abantu bekhethu wanyefisa isandla abalungi. Incwadi le, ngibawa 
siyiphendule. Sibatjele ehlokokantoro bona, akusesenasidingo salezi inghoghoyilo 
zabantu. Umsebenzi uyaraga. Ikampani ingalahlekelwa ziimalikazi ezinengi, 
zokuthenga iinkoloyi nokukhwezela abantu, ngezinto  ezinganamsebenzi,' kusandlala 
uSkhosana. 
'Kulungile-ke Skhosana nawutjho njalo, njengomuntu omkhulu. Mina bengithi abantu 
beKampani yethu yakwa-OLD MUTUAL bazakuthabela lokhu. Nokho, nawuthi 
asingabanikeli leziimfanelo abalilangazo, ngiyathokoza.' Aphume uBotha aye 
kweyakhe ikantoro. 'Wena-ke? Singakuthengeli ikoloyi, sikufakele nemali emrholweni 
wakho Skhosana?' Kubuza uBotha. 
 
'Awa! Phela ngisikhulu mina. Kufuze ningithengele ebonakalako ikoloyi. Imali yona 
angisakhulumi. Ngifuzile bona ngiyithole tle kwanje.'  NguJali loyo. 
Ngakusasa ngeLesithathu uMabhena wabiza uSibiya noMnisi bona khebaye e-ofisini 
kaSkhosana bayokuzwa bona, ipendulo yeenlilo zabo ayikabuyi na? 

  

 
4.1 Ngubani okhutjhuliweko lo ekukhulunywa ngaye?  (1) 
 
4.2 Tlola ibizo leKampani ekukhulunywa ngayo endatjaneni?  (1) 
 
4.3 Ngubani ogade asisandla sakaBotha ngaphambilini begodu wayaphi?   (2) 
 
4.4 USkhosana wathengelwa muphi umhlobo wekoloyi begodu enjani ngombala?  (2) 



IsiNdebele iLimi lokuThoma lokuNgezelela (FAL)/P2 9 DBE/Febherbari–Matjhi 2014 
 NSC 

Ilungelo lokukhuphela lifunjethwe      Phendla 

 
 
4.5 Tlola iinghonghoyilo zabasebenzi bekhamphani ekukhulunywa ngayo 

esiqetjhaneni. 
  

(3) 
 
4.6 Funda umutjho olandelako bese ukhetha ipendulo eyodwa enembako. 

 
Umnqophisi wekhamphani ekukhulunywa ngayo esiqetjhaneni: 

  
 
 

 
 A 

B 
C 
D 

NguMotha 
NguSkhosana 
NguMabena 
NguBotha 

  
 
 
(1) 

 
4.7 Wasithola njani isikhundla uSkhosana?   (2) 
 
4.8 Ngiziphi izinto ezazingasavunyelwa ukwenziwa emsebenzini ngesikhathi 

sakaSkhosana? Tlola ZIMBILI. 
  

(2) 
 
4.9 Yini eyathabisa uSkhosana emva kokuzwa bona isandla sakaBotha 

sihlongakele? 
  

(2) 
 
4.10 Unqophe ukuthini uSkhosana nakathi abantu wabanikela isandla esiphethe 

iswidi, badosa umkhono? 
  

(2) 
 
4.11 Kubayini iinsebenzi zazifisa ngathana uZimu angazivusela uMotha?  (2) 
 
4.12 Yini eyayenza iinsebenzi zingabi namandla wokulisa emsebenzini?   (2) 
 
4.13 Phawula ngokuziphatha kukaSkhosana emva kokufumana ikoloyi. Tlola 

amaphuzu AMABILI. 
  

(2) 
 
4.14 USkhosana wayethethe ikutana yomfazi. Sekela lokhu ngamaphuzu 

AMABILI. 
  

(2) 
 
4.15 Umtloli umveze amlingisi onjani uBotha. Tlola iphuzu ELILODWA.  (2) 
 
4.16 Ucabanga bona isihloko sendatjana 'Isikhundla Madoda' siyakhambelana 

nommongo-ndaba wendatjana le? Sekela ipendulwakho ngamaphuzu 
AMABILI. 

  
 
(4) 

 
4.17 Phawula ngesiphetho sendatjana le.  (3) 

[35] 
 

IMITLOMELO YESIGABA B:  35 

ISIGABA C:  IINKONDLO 
 
Esigabenesi phendula imibuzo EMIBILI kwaphela. 

  

 
UMBUZO 5 
 
Fundisisa ikondlo elandelako bese uphendula imibuzo. 

  

 
Uyangen' umlobokazi – MS Ntuli 
 

  

1 
2 
3 
4 
5 
6 
 
7 
8 
9 
10 
11 
12 
 
13 
14 
15 
16 
17 
18 
 
19 
20 
21 
22 
23 
24 
 
25 
26 
27 
28 
29 
30 

Kwa kwa kwa kwii ...! 
Uyangen' umlobokazi, 
Unyanyatha njengenwabu; 
Ugeje ngezikanokutjho, 
Nango weenkom' ezimasongesonge, 
Zeempondw' ezilemele futhi. 
 
Madoda phumani neenkhande,  
Nizokuthambel' igugu lomuzi, 
Ikwekwez' ekhanya salanga: 
Ikwekwezi yomkhanyo wezungulekosi. 
Hlaban' uMafunazoke 
Ikomo kababa yesiko, angene. 
 
Mfaz' eenyaw' ezimabatha 
Sukel' ukutunatuna njengonombhenyani, 
Uhlangel' ukuphuma kwelanga: 
Ulis' ukufuthwa yintuthu 
Ing' ungumaqubutjhwana 
Ing' awunakhenomkhulu likhona. 
 
Bamangel' abathi bayazazi; 
Babasith' umend' awukho, 
Bathi; akayikuwubona. 
Nang' umlobokaz' angena! 
Ungen' anyanyatha njengenwabu, 
Ungen' agubuzele njengogubudu. 
 
Kwakwakwakwii ...! 
Nomaphelaphelana yelusa 
Ilim lakh' elimakghwakghwa, 
Libophe lingangeni nomlobokazi. 
Makhelwana khalim' ihliziywakho, 
Ulis' ukuhlolahlola ngombundwana. 

  

 
5.1 Tlola igama lekomo yesiko elisetjenziswe ekondlweni.  (1) 
 
5.2 Tlola ZIMBILI izinto umlobokazi angathekiswa nazo kilekondlo.  (2) 
 
5.3 Ikhuluma ngani ikondlo le?  (1) 

5.4 Ngikuphi okuvezwe ekondlweni okusetjenziswa madoda nakathambako.  (1) 
 
5.5 
 

Buyelela utlole imida elandelako bese uthalela ivumelwano elisetjenzisweko 
utjho nokobana mhlobobani wevumelwano. 
 
Bamangel' abathi bayazazi; 
Babasith' umend' awukho, 
Bathi; akayikuwubona. 

  
 
 
 
 
(2) 

 
5.6 Ingabe imbongi itjho ukuthini ngemida elandelako: 

 
Makhelwana khalim' ihliziywakho, 
Ulis' ukuhlolahlola ngombundwana. 

  
 
 
(2) 

 
5.7 Umuda olandelako umumethe siphi isithombengqondo? 

 
Ikwekwez' ekhanya salanga. 

  
 
(2) 

 
5.8 Umuda olandelako umumethe buphi ubukondlo? 

 
Ikomo kababa yesiko, angene. 

  
 
(2) 

 
5.9 Imbongi inqophe ukuthini nayithi umlobokazi unyanyatha njengenwabu?  (1) 
 
5.10 Ingabe imbongi iphumelele ukukhetha amagama aveza bona ikondlo 

ikhuluma ngomtjhado wesintu? Sekela ipendulwakho uqalise ekondlweni. 
  

(2) 
 
5.11 Ngimuphi umlayezo imbongi esithulela wona emudeni wama-25 ukufika 

kewama-30? 
  

(1½) 
[17½] 

 

NOFANA 
 

UMBUZO 6 
 
Fundisisa ikondlo elandelako bese uphendula imibuzo. 

  

 
Erholweni LakoNomtjherhelo – MS Ntuli 
 

  

1 
2 
3 
4 
5 
6 
7 
8 
9 
10 
11 
12 
13 
14 

Kwasabalala kwarhatjheka neenqwebu, 
Kwasala irubhi labezimu; 
UNzunza wazifihla ngeliba lendlala, 
UNdala wala ukubona, 
Walikhomba liphezu kwefokotho: 
Wabona i-Aphollo II, 
Isehla njengekwekwezi ewako, 
Ingwe yamfunza, waveza ifihlo. 
Ingwe ebesele iphe uNzunza umhlana, 
Yatjhugulukela koNomtjherhelo, 
Yabutha amakhakhazelo 
Ingakayeleli bona azakutlhurha, 
Imirabhu idzimelele kwaMhlanga: 
Ndebele buthwa nesakho! 

6.1 Ngikuphi okwarhatjhekako ukuya ngembongi ekondlweni engehla?  (1) 
 
6.2 Tlola amagama wabantu ABABILI ekukhulunywa ngabo ekondlweni.  (2) 
 
6.3 Tlola igama eleqiweko emudeni olandelako. 

 
Ingwe yamfunza, waveza ifihlo. 

  
 
(1) 

 
6.4 Senzani isitha sakaNzunza ngemuva kobana uNdala aveze ifihlo?  (2) 
 
6.5 Tlola ibizo lerholo lamaNdebele elivezwe ekondlweni.  (1) 
 
6.6 Tlola umuda MUNYE onesithombengqondo ekondlweni le, bewutjho 

nokobana simhlobobani isithombengqondweso. 
  

(2) 
 
6.7 Imbongi itjho ukuthini nayithi walikhomba liphezu kwefokotho?  (2) 
 
6.8 Emdeni olandelako kunegama eleqiweko, tlola igamelo. 

 
Walikhomba liphezu kwefokotho. 

  
 
(1) 

 
6.9 Funda umutjho olandelako bese ukhetha ipendulo eyodwa enembako. 

 
Ukuthi 'Ingwe ebesele iphe uNzunza umhlana', kutjho bona: 

  
 
 

 
 A 

B 
C 
D 

Yamkwatela 
Yabaleka 
Yamfulathela 
Yamgwinya 

  
 
 
(1) 

 
6.10 Yini eyabangela uNzunza bona aphume lapha bekazifihle khona?  (1) 
 
6.11 Ngisiphi isifundo imbongi esithulela sona ekondlweni?  (1½) 
 
6.12 Ingabe isitjhaba sakaNzunza saphela nya ngemva kokusahlelwa sisitha 

erholweni lakwaNomtjherhelo na? Sekela ipendulwakho. 
  

(2) 
[17½] 

 
NOFANA 

UMBUZO 7 
 
Fundisisa ikondlo elandelako bese uphendula imibuzo. 

  

 
Ithabo likuphi? – JN Malobola 
 

  

1 
2 
3 
4 
5 
6 
7 
8 
 
9 
10 
11 
12 
13 
14 
15 
 
16 
17 
18 
19 
20 
21 
22 
23 
24 
 
25 
26 
27 
28 
29 
 
30 
31 
32 
33 
34 
35 
 
36 
37 
38 
39 
40 
41 

Ithabo likuphi? 
Barhuwelela babhibhidlh' igwebu, 
Bath' iKos' ikhona: 
Baphelile babulungekile. 
Maye, ihliziyo lidwala, 
Manwabu welanga nebusuku, 
Badlal'umdlalo wokuphila 
Ukufa kubaqalile. 
 
Mina bengithi baqalile bayabona, 
Mina bengithi bayaya 
Kanti bayabuya, 
Babuya basithi bayaya, 
Emini baz'umakghokgho ikukufa, 
Latjhinga ngumlamuleli wezifo, 
Latjhinga, ikosi nguye. 
 
Pepe-pepe-pepe-pepe …! 
Pepeza makghokgho beze kuwe,  
Bathukule, barhaye ubafuthe, 
Basale batshetlha njengomlotha, 
Bakwaz'ukutjho bona iKos'ikhona. 
Batjho bayifulathele, 
Ikosi kunguwe makghokgho; 
Mina ngidanile. 
Mina bengith'iKosi'inabo, 
 
Nabo batjho njalo banjengeengilozi, 
Kghani kunjalo? 
Batjho basikhohlisa bathi bayazi, 
Do, abakwaziko kungazi, 
Kungazi iKosi nomkhanyo wayo. 
 
Ngikhanuka isango laphetjheya 
Livuleke ngeyamele kibobamkhulu, 
Ngikhohlwe ngamakholwa anzinyana, 
Ukukhuza akusizi, 
Ukuratharatha lilize,  
Amakholwa ayakholwa. 
 
Ithabo likuphi? 
Ngikhanuka ukulala umlalelafuthi, 
Akusizi iinsizi ziyangidisela, 
Ipilo inzima sabusuku, ngidanile; 
Bayaphi abaleleko? 
Abungithathe ubuthongo ngilale. 

7.1 Imbongi ikhuluma ngabobani ekondlweni le?  (1) 
 
7.2 Buyelela utlole imida elandelako bese uthalela ivumelwano elitholakala kiyo 

utjho nokobana limhlobo bani. 
 
Batjho basikhohlisa bathi bayazi, 
Do, abakwaziko kungazi, 

  
 
 
 
(2) 

 
7.3 Tlola izinto EZIMBILI ezenziwa yinyanga abantu nabeze kiyo.  (2) 
 
7.4 Imbongi ingathekisa amakholwa nasiphi isilwana?  (1) 
 
7.5 Tlola umuda otjengisa bona iinhliziyo zabantu abavezwe ekondlweni ziqinile.  (1) 
 
7.6 Igama elithalelweko emdeni olandelako lisijameleli. Ingabe lijamele liphi 

igama?  
 
Pepeza makghokgho beze kuwe. 

  
 
 
(1) 

 
7.7 Kubayini imbongi ithi amakholwa manwabu welanga nobusuku?  (2) 
 
7.8 Ingabe imbongi itjho ukuthini ngemida elandelako:  

 
Ngikhanuka isango laphetjheya 
Livuleke ngeyamele kibobamkhulu 

  
 
 
(2) 

 
7.9 Umuda olandelako umumethe buphi ubukondlo: 

 
Abungithathe ubuthongo ngilale. 

  
 
(2) 

 
7.10 Ucabanga bona ngiwuphi ummoya ovezwe kilekondlo engehla? Sekela 

ipendulwakho ngamaphuzu AMATHATHU. 
  

(3½) 
[17½] 

 
NOFANA 

UMBUZO 8 
 
Fundisisa ikondlo elandelako bese uphendula imibuzo. 

  

 
Ngibalabaliswa nguwe – JT Jiyane 
 

  

1 
2 
3 
4 
5 
6 
 
7 
8 
9 
10 
11 
12 
 
13 
14 
15 
16 
17 
18 
 
19 
20 
21 
22 
23 
24 
 
25 
26 
27 
28 
29 
30 
31 
32 
33 

Sekuminyaka sisoke, 
Sisiwa sivuka sibona sicimeze, 
Bavela bagadunge – njalonjalo. 
Wangithembisa ukufa nokuphila, 
Kwatlhurha lehliziyo 
Ngasabana nalo ngicale wena. 
 
Wangibopha ihliziyo, 
Ngaphola amaloyo, 
Ngahluba njengenyoka, 
Ihluba ikhasi layo, 
Kwakhanya inyanga 
Isiyeri sakhanyisa indlela. 
 
Nami ngesabana nokufa nokuphila, 
Ngakubabalela saqanda, 
Iye kungilo iqanda. 
Ngaliphatha ngisabana nalo, 
Ngiqale ubuhle balo, 
Ukuphadlheka kusizilo. 
 
Ubuzikazikani bezandla kubika, 
Kubika ukoma kwesilongwe, 
Somele ukuvela amagazuka, 
Kutjho ukusasamba kweqanda, 
Kudabuke yami ihliziyo, 
Kucime ilanga. 
 
Ngifuze ilitje 
Ngifuze umlotha 
Wehlule ukufa  
Wehlule ipilo 
Walilahla ithemba lami, 
Wasiphula isithembiso sami. 
Wasiphula isithembiso sakho, 
Ukufa nokuphila 
Ngibalabaliswa nguwe. 

  
  

 
8.1 Ngubani imbongi ebalabala ngaye kilekondlo?  (1) 
 
8.2 Dzubhula imida ekondlweni ehlathulula bona abantu laba sekusikhathi         

eside bahlala batlhaga boke. 
  

(2) 
 
8.3 Ngisiphi isithembiso esenziwa mumuntu lo imbongi ebalabala ngaye 

ekondlweni le?  
  

(2) 

8.4 Buyelela utlole imida elandelako bese uthalela ivumelwano elitholakala kiyo 

utjho nokobana limhlobo bani. 
 
Wangibopha ihliziyo, 
Ngaphola amaloyo 

  
 
 
 
(2) 

 
8.5 Ingabe ihlathululani imbongi ngokutlhurha?  (1) 
 
8.6 Ingabe imbongi itjho ukuthini nayithi 'Ngakubabalela saqanda'?  (2) 
 
8.7 Ingabe imbongi izama ukusihlathululelani ngemida ye-19 ukufika emdeni 

wama-24. 
  

(2) 
 
8.8 Tlola ubukondlo obutholakala emdeni olandelako wekondlo. 

 
Wangithembisa ukufa nokuphila. 

  
 
(2) 

 
8.9 Ingabe isihloko sekondlo nommongondaba wekondlo engehla le 

ziyakhambelana na? 
  

(3½) 
[17½] 

 
IMITLOMELO YESIGABA C: 

INANI LOKE: 
 35 

70 
 
 
 


	ISINDEBELE ILIMI LOKUTHOMA LOKUNGEZELELA (FAL)
	FEBHERBARI/MATJHI 2014
	NATIONAL
	SENIOR CERTIFICATE
	IGREYIDI 12
	GRAAD 12

